
Njan aagbarn Ki Pool npmee Ki tii
TESALOI}%KA YAAB

1 Min Pool, ni Silfanus, ni Timoti le ymee kigbar
kee ti tii Yesu aanib bi bi Tesalonika aatiny ni ki
ye Tite Uwumbor ni Tidindaan Yesu Kristo aanib
na. Uwumbor na tinyoor na ni pu, ki tii nimi
nsuudoon.

Tesalonika yaab aabimbin

2 N-yoonn mumok ti mee Uwumbor na, ti mee
u tii nimi, ki dooni u ni momok pu. 3 Ti teer nimi
Tite Uwumbor aanimbiin ni n-yoonn momok, ki
teer ke naah yani pu na, nima le mok ke ni gaa u
ki kii; naah tun lituln pu na, nima le mok ke ni gee
u; naah kpa limor pu na, nima le mok ke ni kpa
limakl Tidindaan Yesu Kristo pu. 4 Tinaabitiib bi
Uwumbor gee bina, ti nyi ke ulee nimila; 5>bha pu?
taah tuk nimi waabonyaan na, tibonyaan ngbaan
aa nan ye iliin baanja, Uwumbor Aafuur Nyaan
aapoon nan bi ti ni la, ki cha ni bee ke ti sil gbii.
Taah nan bi nikaasisik ni buyoonn na, ni nan bee
timi aabimbin aah nan bi pu na. Ti nan bi kina ke
ti ter nimi la. 6 Le ni nan njakni timi ni Tidindaan;
ba pu? ni gaa Yesu aabor ki kan falaa sakpen tibor
nghaan pu, ki mu nan kpa mpopiin mu Uwumbor
Aafuur Nyaan tii nimi na. 7 Naah nan bi pu na,

nima le mok Yesu aanib bimok bi Masedonia ni
Akaya aatim ni na, bi mu aah ga li nani pu na;

8 ba pu? ni nan chuun mooni Tidindaan aabor;,
ki tuk Masedonia ni Akaya aatim aanib. Naa ye

nima yaab baanja, ntim momok aanib nun ke ni
gaa Uwumbor ki kii la. Nima pu na, taa ki ban ke
ti tuk bi nimi aabor. Bi puun nyi. 9 Ba pu? binib
ngbaan len ke taah nan dan ni chee na, ni nan gaa
timi, ki di niwaa lii, ki fenn ki dii Uwumbor, u ye
limofadaan ki ye Uwumbor bamonn na, 191e ni kii
bundaln Ujapoon Yesu ga nyan ni paacham ki gir

ni na. Uma le Uwumbor nan fikr u nkun ni. Uma
le nyan timi ntafadaan mu choo na ni.

2

Pool aah tuk Tesalonika yaab tibonyaan pu na

1 Tinaabitiib, nimi nibaa nyi ke taah nan dan
ni chee na, naa ye fam. Ni nyi ke taah nan bi
Filipi aatin ni na, 2le nima yaab nan ya timi falaa,
ki yook timi, le ti nin dan ni chee. Binib pam
nan kpak timi kinikpakpak, le timi Aawumbor tii
timi lipobil ke ti tuk nimi waabonyaan. 3 Taah tuk
nimi waabonyaan nghaan na, tibor ngbaan aa ye
nnyamon. Taa pymann nimi. Ti nan bi chain la.
4N-yoonn momok ti nan len Uwumbor aah ban ke
ti len pu na; ba pu? u nan lik taah bi pu na, le ki
di waabonyaan nghaan na tiyjaal ni, ke ti tuk binib.
Nima pu le ti ban ke ti piir Uwumbor aasui, naa ye

binib aasui. Uma Uwumbor le lik timi aasuini aah
bi pu na. 5 Ni nyi ke taa nan ghaa nimi mmomoon

aabor. Uwumbor nyi ke taa nan ye inimandam bi
manni, ke binib taa bee ke ti ye na. 6 Taa nan ban
ke ni nyur timi, kaa nan ban ke binib biken nyur
timi. 7 Taah ye Kristo aakpambalb na, ti ba ga li
ban ke ni nyur timi. Le taa nan ban kina. Ti nan
bi suuna ni chee ke upii aah bi pu waabim chee ki
lik binala. 8 Ti gee nimila. Nima pu na, ti nan kpa

mpopiin ti tuk nimi Uwumbor aabonyaan. Naa ye
tibonyaan baanja le ti nan tii nimi, ti nan di tibaa
mu tii nimi; ba pu? ti gee nimi pam. 2 Nnaabitiib,
ni teer taah nan tun lituln linimaln pu na. Ti tuk
nimi Uwumbor aabonyaan, ki tun lituln nwiin pu
ni kinyeek mok, ke ti ji. Ba pu? taa nan ban niji ti
pu falaa.

10 Nimi bi gaa Yesu ki kii na, ti na nimi mbamom
la, ki nan bi chain, kaa nan kpa taani ubaa joo cha
ni wob. Ni ni Uwumbor nyi ke ni ye mbamon la.
11Ni nyi ke uja aah nani waabim pu na, ti nan njani
nimi ubaabaa kina la; 12 ti sur nimi, ki nan sonni
nisui, ki ganni nimi ke nili dii Uwumbor waah ban
pu na. Uma le yin nimi ke ni koo waanaan ni ki
nan ji waamoon.

13 Ti dooni Uwumbor ni pu n-yoonn momok la;
ba pu? taah nan tuk nimi Uwumbor aabor na, ni
nan gaa tibor ngbaan, ki bee ke naa ye binib aabor,
niye Uwumbor aabor la. Mbamon, ni ye Uwumbor
aabor la, ki kpelni nimi bi gaa u ki kii na aabimbin.
14 Nnaabitiib, ni nakni Uwumbor aanib bi bi Judea
aatim ni ki kuuni Yesu Kristo aayimbil pu na;
kinye pu? nido yaab aah na nimi falaa pu na, Juu
yaab na bi mu falaa kina la. 15 Bima Juu yaab nan
ku Uwumbor aabonabtiib ni Tidindaan Yesu mu,
ki jenn nyan timi mu. Baa piir Uwumbor aasui. Bi
ye binib momok aadim la, 16 ki kiir timi, kaa ban
ke ti tuk binib bi kaa ye Juu yaab na tibonyaan tee,
aan bi nmar. Juu yaab ngbaan aah yani kina na,
bi too kpae baatunwanbir pu n-yoonn momok la.
Uwumbor aarjuul pii bi kookoo.

Paol aah neen ke u ki gir mann bi pu na

17 Nnaabitiib, taah kaa kan nimi ni yunn siib na,
naa mo timi. Taa nan bi ni chee, timi aalandak ma
nan binini; tinimbil nan man ni pu, le ti nan pooni
tibaa ke ti ki kan nimi. 18 Ti nan ban ti gir dan ni
chee. Min Pool, n-yoonn momok m ban ke m gir
dan ni chee. Le kinimbor kiir timi ke ti taa dan.
19 Tidindaan Yesu yaa nan gir ni kan, bilabi pu ti
ga li kpa limakl, ni mpopiin, ni kipupuk unimbiin
ni? 20Naa ye nimi puuu? Mbamon, ti kpa kipupuk
ni mpopiin ni pu.

3

ITaah kaa bi ni chee na, taa ki nmaa mor, nima
le ti len ke ni nan ti cha Timoti dan ni chee. Timi
baanja le gur Atens aatin ni. 2 Tina aabo Timoti ye
Uwumbor aatutunn u tuk binib Kristo aabonyaan
na la. Ti cha u dan ni chee ke u pook nitaakpab
Uwumbor aasan ni, 3 ubaa taa gir puwob falaa
ngbaan pu. Nimi nibaa nyi ke falaa ngbaan ye
Uwumbor aah siin timi pu na la. 4 Taah nan bi ni
chee na ti nan tuk nimi ke ti ga ji falaa, le ni bee ke
ni sil na kina. 5 Le maa ki nmaa mor. Nima le cham
tun ni Timoti ni chee, ke u nan lik ke ni beenin dii
Yesu mbamom aan naa dii. Ni muk mila, m dak ke
nibaakan kinimborj tor) nimi, ki nja timi aatuln yoli.

6 Le Timoti ki nyan ni ni chee; dandana u ki fuu
ni ti chee, ki tuk timi tibonyaan ke ni beenin tii
Yesu naadii mbamom, ki gee tob. U tuk timi ke
ti bi nisui ni n-yoonn momok, le ni ban ke ni ki
kan timi, ke ti mu aah ban ke ti kan nimi pu na.
7 Tinaabitiib, ti bi limukl ni ki ji falaa la; le ti nun
naah tii Yesu naadii pu na, nima le tisui sor). & Ni
yaa dii Tidindaan aasan ni, kaa di cha kan, nima

le ti fuur. 9 Nima pu na, taa ki nyi taah ga ki pak
Uwumbor ni pu pu na; ba pu? ti kpa mpopiin
sakpen ki mooni ni pu, Uwumbor aanimbiin ni.
10 Ti mee u linimaln nwiin pu ni kinyeek mok ke

u cha ti ki kan nimi ki tuk nimi naah kaa kee bee
waabor pu na.

11 M mee Tite Uwumbor ni Tidindaan Yesu ke bi
tii timi nsan aan ti dan ni chee. 12Tidindaan cha ni
li moo gee tob ni binib momok, ke taah gee nimi pu

na. 13U tii nimi mpoon ke nili bi chain ki taa li kpa
taani ubaa Tite Uwumbor aanimbiin ni, bundaln
Tidindaan Yesu ni waanib momok ga gir ni na.

4

Mbimbin mu piir Uwumbor aasui na

1 Tinaabitiib, ti nan mok nimi naah ga na pu ki
piir Uwumbor aasui na. Le ni nani kina. Ti ganni
nimi, ki sur nimi Tidindaan Yesu aayimbil pu ke
ni li moo nani kina. 2 Ni bee taah nan sur nimi
pu Tidindaan Yesu aayimbil pu na. 3 Uwumbor
aageehn le ye ke ni li bi chain, ki taa gor kidagook.
4 Ni nan ke ni momok bee naah ga na pu ki li joo
tiwon mbamom aan ti li bi chain, ki tun lituln li
nan na. > Ubaa taa cha bipiib aakpeek li bi u ni, ke
binib bi kaa nyi Uwumbor na aah bi pu na. ¢ Uja
ubaataali banunaaabo aapuuki tun titunwanbir

timina. Tinan tuk nimi ki sur nimi mbamom ke
Tidindaan dar binib aatafal titunwanbir ngbaan

momok pu. 7 Uwumbor yin timi ke ti li bi chain.
Waa yin timi ke ti li gor kidagook. 8 Unii umok
yii mmokm nghaan na, naa ye binib aamokm le u
yii, u yii Uwumbor u tii nimi Waafuur Nyaan na
aamokm la.



1 TESALONIKA YAAB 4:9 Vi 1 TESALONIKA YAAB 4:18

9 Uwumbor mok nimi naah ga li gee tob pu na.
Nima pu na, naa ki ban ke m gymee kigbar ki tuk
nimi naah ga li gee ninaabitiib pu na. 10 Ni ye
mbamon la, ni gee tinaabitiib bimok bi Masedonia
aatim momok ni na. Ti ganni nimi, ni li moo gee
bi. 11 Cha ninimbil li man ke ni li bi suuna, kili tun
nimi aatuln, ki di nimi aagaal tun lituln, ke taah
nan tuk nimi pu na. 12 Ni yaa pani kina kan, naan
lann nibaa; binib bikaa dii Uwumbor aasan namu
ga pak nimi.

Tidindaan aah ga nan gir ni pu na

13 Tinaabitiib, ti ban ke ni bee binib bi kpo na
aabor, aan ki taa li kpa mpombiin, ke binib bi kaa
kpa limakl na aah kpa mpombiin pu na. 14 Ti pak
ke Yesu nan kpo, ki ki fikr nkun ni. Nima pu le ti
pak ke Uwumbor ga fikr Yesu aanib bi kpo na mu,
ki cha bili dii u bundaln u ga gir ni na.

15Taah ban ti tuk nimi tibor ti na, ti ye Tidindaan
aabor la. Tidindaan aanib bi ga li bi dulnyaa wee
ni bundaln u ga gir ni na aan puen binib bi kpo
na ki buen paacham. 16 Ba pu? Tidindaan ubaa ga
nyan ni paacham ki sunn ni. U yaa sunn ni kan,
le ti ga nun nneel sakpiin, ni Uwumbor aatuuntiib
aaninkpel aaneel, ni Uwumbor aakakaan aawiil.
17Njan, Yesu aanib bi kpo na le ga fikr nkun ni, le
Uwumbor nin kpaan yoor bi ni waanib bi mu ga
li bi n-yoonn ngbaan na, le bi ti tooh Tidindaan
ntaalangbam ni, paacham. Kina le ti ga li bi
Tidindaan chee n-yoonn mu kaa kpa ndoon na.
18 Nima pu na, ni li tuk tob kina, aan ki sor tob
aasui.

S

Gor ki li kii Tidindaan aagirndaal

1 Nnaabitiib, naa ki ban ke m gmee ki tuk nimi
bundaln tiwan nimina momok ga na na. 2 Ba pu?
niminibaa nyi mbamom ke Tidindaan aawiindaal
ga fuu ni ke unaayuk aah fuur ni kinyeek pu na
la. 3Buyoonn binib ga len ke bi bi bibaa pu, nibaa
aan na bi nibaa na, libuul ngbaan ni le tibobir ga
lir bi pu. Ni ga li bi ke imalween aah chuu upii pu
na la. Baan nmaa nyan ti. 4 Nnaabitiib, nima aa bi
mbomboon ni. Nima pu na, ni taa cha Tidindaan
aawiindaal ya nimi ljjinjiir ke unaayuk aah fuur
ni pu na. >Ba pu? ni momok ye nwiihn ni aabim
la. Ni ye nwiin pu aabim la. Taa ye kinyeek yaab,
kaa ye mbomboon ni yaab. 6 Nima pu na, ti taa li
geeni, ke biken aah geeni pu na. Cha ti li kii, ki
chuu tibaa man. 7 Binib bi do geen na, kinyeek le
bi do geen. Binib bi nyu ndaan ghii na, kinyeek le
bi gbii. & Tima ye nwiin pu aabim la, nima pu na,
cha ti chuu tibaa man. Cha ti tii Yesu naadii, ki li
gee tob. Tiyaa yani kina kan, nima le ga biin ti pu,
ke tikur ti bii kibir) pu na. Le ti yaa kpa limakl ke
ti ga sil nmar kan, ni ga li bi ke tikur aayikpupuk
ki bii tiyil na. 9 Uwumbor aah lee timi na, waa
lee timi ke u gee linuul ti pu, u lee timi ke ti nymar
Tidindaan Yesu Kristo pu la. 10 Uma le nan kpo ti
pu. Nima pu na, ti yaa bi, bee ti yaa kpo bundaln
u ga gir ni na kan, ti ga buen tili bi u chee. 11 Nima
pu na, ni li pooni tob aataakpab, ki li ter tob, ni li
moo dii Uwumbor aasan mbamom, ke naah nani
pu dandana wee na.

Kookoo aasurmniidoon

12 Tinaabitiib, ti gan nimi, ke ni li pak nimi
aaninkpiib bi tun Tidindaan aatuln nikaasisik
ni, ki sur nimi waasan ni na. 13 Ni li pak bi
mbamom, ki li gee bi baatuln pu. Ni momok li
kpaan kimobaan man.

14 Tinaabitiib, ti gay nimi, ke ni sur binib bi kaa
ban bi tun lituln na, ki li pooni binib bi aataakpab
yol na aataakpab, ki ter binib bi kaa poo na, ki li
kpa limor binib momok pu. 15 Ni taa cha unii ubaa
teen uken waah njabakaa una pu. Poon nibaa man
ki li ani tob, ni binib momok tibulchinn, n-yoonn
momok.

16 Nili kpa mpopiin n-yoonn momok, 17kili mee
Uwumbor n-yoonn momok, 18 ki li dooni u tiwan
momok pu. Uwumbor aageehn le ye ke ni li yani
kina; ba pu? ni ye Yesu Kristo aanib la.

19Ni taa yii Uwumbor Aafuur Nyaan aah ban pu
na. 20 Unii yaa len Uwumbor Aafuur Nyaan aah tii
u iliin i na kan, ni taa lik iliin ngbaan fam. 21 Nili
lik tibor momok aah bi pu na, ke ti nan aan taa nan,
kilijoo ti pan na mbamom. 22 Ni yii man isan i kaa
I)Jan na momok aabor).

23 Uwumbor u tii timi nsuudoon na, ya nimi
aabimbin momok chain, ki li joo nimi aawiin, ni
nisui, ni nimi aawon mbamom, ni taa li kpa taani
ubaa bundaln Tidindaan Yesu Kristo ga gir ni na.
24 Uwumbor u yin nimi na ye mbamondaan la, ki
ga ya nimina momok.

25 Tinaabitiib, ni mee Uwumbor tii timi.

26 Ni doon tinaabitiib momok mbamom.

27M garq nimi Tidindaan aayimbil pu ke ni cha
bi karn kigbar kee tii tinaabitiib momok.

28 Tidindaan Yesu Kristo na tinyoor na ni pu.
[Amii.]

